
Програмата за зачувување на природата (ПЗП) настојува да ги спои зачувувањето на 
биолошката разновидност со социо-економскиот развој. Во таа насока, дел од активностите 
на ПЗП беа насочени кон воведување и промовирање екотуризам во и околу новите 
заштитени подрачја (ЗП) „Осоговски Планини“ и „Малешево“. Овој фактограф го објаснува 
начинот како екотуризмот е приспособен кон локалните услови и остварените резултати. 
Долгиот период на програмската поддршка од повеќе од една деценија овозожи примена 
на пристапот „учење преку работа“, што е во прилог на одржливост на резултатите.

ХОЛИСТИЧКИ ПРИСТАП КОН ЕКОТУРИЗМОТ 

„ПЗП во партнерство со  Центарот за развој на Источниот плански Регион (ЦРИПР) 
ги поддржа локалните самоуправи од Источниот Регион во насока на одржлив развој 
и зачувување на живеалиштата на диви видови, истовремено создавајќи можности 
за економски раст и иницијативи кои се во корист на локалното население. Преку ова 
искуство, ЦРИПР стана регионален лидер за промовирање локални традиции, подигнување 
на свеста за животната средина и промоција на Регионот како привлечна туристичка 
дестинација. Вредностите на ПЗП се вградени во нашата мисија и продолжуваме со 
спроведување проекти за еколошки туризам, заснован на уникатно локално искуство“,  
Андреа Златковска, координатор за екотуризам / координатор за стратешко планирање и 
регионален развој, ЦРИПР, март 2023.



КЛУЧНИ ИЗВЛЕЧЕНИ ПОУКИ

 � Екотуризмот ги поддржува локалните обичаи и традиции, културното 
наследство и традиционалниот начин на живот кој е во изумирање 

 � Иако пандемијата со Ковид-19 влијаеше негативно врз туризмот насекаде низ 
светот, анализата на туристичката побарувачка во периодот по пандемијата 
открива нови начини како екотуризмот во регионот да биде поатрактивен  

 � Давателите на туристички услуги од Регионот ја реинвестираат добивката 
локално, што е додадена економска вредност и за останатите бизниси кои се 
директно или индиректно поврзани со туристичката дејност

 � Зајкнатата соработка помеѓу експертите за туризам, екологистите и носителите 
на одлуки во Брегалничкиот Регион придонесува за развој на заеднички 
стратегии за идниот развој на Регионот. Овој пристап треба да се интегрира 
во заедничка национална визија за развој на туризмот

 � Екотуризмот сам по себе не може да го запре иселувањето од руралните 
средини каде овој тренд е доста присутен, но може да помогне да се намали 
овој тренд

 � Постојат ограничувања поврзани со развојот на екотуризмот во однос на 
јавниот транспорт за пристап до Регионот, недостатокот од железничка 
поврзаност е посебен предизвик кога целна група се патници кои имаат свест 
за животната средина �

 � Руралните општини кои се стремат да го промовираат екотуризмот имаат 
потреба од финансиски средства за нови инвестиции и одржување на 
постоечките. 

Теренските истражувања и Студијата за развој на туризмот во Источниот плански Регион  
потврдија дека  туризмот во Брегалничкиот Регион е недоволно развиен. Во студијата 
се  мапирани  подрачјата со потенцијал за развој на туризмот, како и локалитетите кои 
имат културен, научен или туристички интерес. Стратегијата за развој на туризмот во 
Источниот плански Регион исто така е подготвена со поддршка од ПЗП,  со акциски план 2016 – 
2025 година. Овие документи ја поставија рамката за понатамошниот развој на екотуризмот во 
Регионот. Во согласност со дефинираните приоритети, ПЗП обезбеди средства за уредување 
на дел од овие локалитети, обезбедувајќи подобрен пристап до нив и поврзана туристичка 
инфраструктура. 

ПОЧЕТОК НА АКТИВНОСТИТЕ

При реализација на активностите, ПЗП применуваше пристап „оддолу нагоре“ (од анг. 
bottom-up approach), екотуризмот не беше исклучок. Претставници на сите регионални 
чинители, вклучувајќи: вработени од општините, Министерството за животна средина и 
просторно планирање (МЖСПП), локалното население, НВОи и граѓанските организации, 
како и други регионални и државни установи беа активно вклучени во сите проектни 
активности од планирање до мониторинг. Проектот обезбеди приспособени обуки за 
екотуризам за регионалните и локалните чинители кои, исто така, заедно со претставници 
од државните установи имаа можност да присуствуваат на повеќе тематски конференции 
и студиски посети во земјата и во странство. Овие обучени лица учествуваа во работните 
групи и дадоа свој придонес при креирањето на наведените стратешки документи. 

Сите чинители се согласија дека воспоставувањето соодветна инфраструктура е првиот 
неопходен чекор за Регионот да стане попривлечен и попристапен за различни групи домашни 
и странски туристи. Општините во Регионот дадоа низа предлози за различни проекти кои ги 
би реализирале преку механизмот за кофинансирање воспоставен преку ПЗП. При тоа целта 
освен привлекување на туристи и поддршка на локалната економија, беше и да се подобрат 
условите за живеење во општините (особено за младите семејства, кај кои постои најголема 
веројатност за иселување од Регионот). Значајна регионална инвестиција која се спроведе 
уште на почетокот на ваквиот тип активности е отворањето на Информативен туристички 
центар на Пониква (Осогово) истовремено со воспоставувањето на туристичка канцеларија 
во рамките на ЦРИПР. Друг важен проект кој се спроведе е создавањето Едукативен центар 
за зачувување на природата во Негрево (Малешево) на местото на старата училишна 
зграда. Други интервенции кои беа поддржани во рамки на ПЗП вклучуваа обележување, 
уредување и поставување информативни табли на палеонтолошкиот локалитет Стамер, 
изградба на  етно-еко паркови во селата Чешиново и Соколарци (дел од Мрежата на европски 
села на штркот). Исто така се воспоставени вкупно 300 km пешачки и велосипедски патеки 
низ ЗП Осогово и Малешево. Имајќи предвид дека општинските буџети беа (и се) ограничени, 
ПЗП беше главниот финансиски поддржувач во сите овие инфраструктурни проекти; меѓутоа 
сите се предадени во надлежност на соодветните општини кои се задолжени за нивно 
понатамошно одржување, што гарантира континуитет и одржливост по завршувањето на 

ВКЛУЧУВАЊЕ НА ЧИНИТЕЛИТЕ

ПОДДРШКА ЗА ИНФРАСТРУКТУРЕН РАЗВОЈ ЗА 
ПРОЕКТИ ОД ИНТЕРЕС НА ЗАЕДНИЦАТА

ВОСПОСТАВУВАЊЕ НА ЗАШТИТЕНИ ПОДРАЧЈА 
(ЗП) „ОСОГОВСКИ ПЛАНИНИ“ И „МАЛЕШЕВО“

Најголемо постигнување на ПЗП и темелот за понатамошен одржлив развој на 
Брегалничкиот Регион е прогласувањето на делови од Осоговските Планини 
во 2020 г. и на Малешево во 2021 г. за Заштитени подрачја (категорија V според 
националните закони, што е целосно усогласено со класификацијата на IUCN). 
Обете подрачја се класифицирани како Заштитен предел, со вкупна површина од 
60 267 ha. За повеќе информции видете во Фактограф 3.

Процесот на прогласување беше спроведен со заеднички залагања на сите 
проектни партнери и чинителите, што резултираше со успешен исход на долгиот 
процес исполнет со предизвици. Јавното претпријатие „Национални шуми“ 
( ЈПНШ) има административна и оперативна одговорност за новопрогласените 
ЗП, а истовремено телото за управувње овозможува претставници од сите групи 
чинители да учествуваат во донесувањето стратешки одлуки.  

Активностите за воведување екотуризам се олеснети со добивањето статус на 
ЗП. Регионот ужива сѐ повисок меѓународен углед поради зачуваната природна 
средина, потенцијалот за различни активности во природа и карактеристичната 
култура и традиција.

Програмата. Информативниот центар на Пониква е и административно седиште на 
новопрогласеното ЗП „Осоговски Планини“. Едукативниот центар за зачувување на 
природата во Негрево има дополнителна функција како инфо точка за ЗП „Малшево“ и еден 
од центрите за туризам за микро регионот Малеш-Пијанец.

ПЗП ги анализираше постојните туристички 
понуди  во Регионот  и  креираше   отворен   повик 
за кофинансирање проекти на иновативни 
локални даватели на услуги, кои ќе понудат 
исклучително доживување за посетителите. 
Беа поддржани осум иницијативи  за ко-
финансирање. Промотивните активности се 
одложија поради пандемијата со Ковид-19, 
но периодот беше искористен за подобро 
позиционирање на понудата. Променетите 
барања на туристите во текот на пандемијата,  
како и грижата за сопственото здравје ја 
зголемија побарувачката кај домашните и странските туристи за искуства кои се дел од 
автентичниот рурален живот. Брегалничкиот Регион нуди можност за одмор и релаксација 
во природно опкружување, далеку од метежот. Секој од осумте локални даватели на услуги 
анализираше како најдобро да одговори на побарувачката и да ја унапреди својата бизнис-
идеја. Заедничкото инвестирање со ПЗП беше разновидно, од набавка на опрема, како 
планински велосипеди, алатки за пчеларство,  до мебел и мала инфраструктурна инвестиција 
во објекти, како проширување на работилница за правење сапун.

ПЗП соработуваше со две домашни 
туристички агенции за да се креираат два 
различни туристички пакети приспособени 
на домашната и европската побарувачка за 
рурален туризам. Секој од пакетите содржи 
комбинација на различни активности што 
ги нудат некои од осумте локални даватели 
на услуги. Туристичкиот оператор Маунтин 
Експириенс состави пакет фокусиран на 
активности во Малешево, кои вклучуваат: 
апитерапија, дегустација и продажба на мед, 
посета на бачило со дегустација на млечни 

производи и можност за молзење овци, планински тури со велосипед и посета на Едукативен 
центар за зачувување на природата. 

ЗАЕДНИЧКО ИНВЕСТИРАЊЕ СО ИНОВАТИВНИ И 
ОДГОВОРНИ ЛОКАЛНИ ДАВАТЕЛИ НА УСЛУГИ

Фотографија: Горан Алачки, работилница за традиционална музика и танциФотографија: Горан Алачки, работилница за традиционална музика и танци

Истовремено, туристичкиот оператор Балкан Приме Тоурс креираше пакет со активности 
низ целиот Брегалнички Регион. Вклучени се: учество на работилница за традиционална 
музика (вклучувајќи часови по хармоника и традиционални ора), рачна изработка на 
персонализирани сапуни со користење  локални растенија, јавање коњи и посетување 
терапевтски курс во центар за 
згрижување животни.     Освен тоа, може 
да се изнајмат електрични планински 
велосипеди  за да се истражува 
руралното подрачје со помош на 
локални водичи што добиле поддршка 
од ПЗП при добивањето лиценца. 
Планинарските и велосипедски  тури ги 
користат  патеките што беа маркирани 
со поддршката од Програмата, за 
воспоставување инфраструктура.              

Интегрираните туристички понуди се промовирани во земјата и на меѓународни саеми 
за туризам низ цела Европа, а се достапни за резервации преку домашните туристички 
агенции.

„Поддршката за  продолжување на семејната традиција на рачна изработка на 
сапуни, овозможи понуда на моите производи на посетителите и работилници за 
рачна изработка на сапуни, што е одличен начин да се оствари дополнителен приход 
преку работење на нешто што го сакам. Имајќи предвид дека сите мои тревки 
потекнуваат од заштитеното подрачје „Малешево“ тоа им дава дополнителна 
вредност на моите производи и придонесува за брендирање на Регионот“, Даниела 
Крстевска, сопственичка на „Мојот сапун“, локален давател на услуги поддржан од 
ПЗП, декември 2022 г.

Фотографија: Александар ИвановскиФотографија: Александар Ивановски

Сите иницијативи кои ПЗП ги поддржа зависат од тоа колку  ЗП „Осоговски Планини“ и ЗП 
„Малешево“ ќе останат привлечни, добро уредени и добро управувани средини. Сите тие во 
своите предлог-проекти доставени до ПЗП приложија докази за своите еколошки определби, 
како акции за минимизирање на отпадот и рециклирање. Се очекува дека давателите на 
услуги, субјектите кои соработуваат со нив и општинските власти ќе продолжат со ваквата 
заложба и во иднина. Општо прифатено е дека зголемениот број на домашни туристи 
е корисен, со што се зголемува воедно и поддршката на населението за зачувување на 
природата. Дополнително, домашните туристи имаат понизок јаглероден отпечаток.

Кога предлогот беше претставен за првпат пред пошироката јавност формирањето  ЗП не 
наиде на одобрување од сите страни. Некои чинители се плашеа дека мерките за зачувување 
ќе бидат ограничувачки и ќе ги намалат можностите за економски развој, вклучувајќи го и 
туризмот. Но, само многу мал дел од заштитените подрачја е под строга заштита (3,76 % 
од вкупната површина на ЗП „Осоговски Планини“ и 4,54 % од вкупната површина на ЗП 
„Малешево“). За таквите места, неопходна е дозвола за пристап, која обично се дава само за 
научни истражувања. Сите други делови од ЗП се без ограничувања и може да се користат 
за активности за одржлив туризам. Беше важно за таквите прашања да бидат консултирани 
локалните жители, а општините да бидат вклучени во сите стратешки дискусии. Со текот 
на времето потенцијалните стравувања беа разрешени и воспоставувањето  ЗП наиде на 
широка поддршка.

 

ПРИДОБИВКИ ЗА БИОЛОШКАТА РАЗНОВИДНОСТ 

ПРЕДИЗВИЦИ  

За туристите од странство кои практикуваат екотуризам, немањето поврзаност преку 
железница е недостаток, како и отсуството на директна поврзаност преку границите со 
Бугарија и Србија. Планирана е изградба на железница од Крива Паланка преку Бељаковце 
до бугарската граница, но сѐ уште не се знае кога ќе се случи тоа. Во тој контекст, 
неодамнешните подобрувања на патната мрежа меѓу Скопје и Брегалничкиот Регион го 
направија попривлечен за домашните туристи кои бараат краток одмор во руралните 
средини.

Постојат и стратешки аспекти врз кои влијанието на ПЗП е ограничено. Едниот е 
вклопување на стратешкиот план за развој на екотуризмот во Брегалничкиот Регион во 
рамките на национален стратешки план за развој на туризмот, кој уште не е изработен. 
Сепак, регионалниот план за Брегалница се покажа како патоказ од кој другите региони 
(вклучително и оние со поразвиена туристичка понуда) можат да учат. Друг предизвик 
се релативно малите буџети со кои работат општините – особено помалите општини. 
Ситуацијата е влошена и поради незавршениот процес на децентрализација во РС 
Македонија. За среќа, на располагање стојат различни програми за финансирање за рурален 
развој на Балканот (особено преку Европската Унија). Затоа ПЗП ги поддржа претставниците 
на општините преку организирање посети за стекнување искуство во други активности 
од доменот на екотуризмот и во обуки за пишување проекти. На тој начин, Програмата се 
стреми да ги поттикне идеите за нови активности и да ги зајакне вештините за стекнување 
дополнителни финансискси средства во рамките на општините.

Со оглед на фактот што развојот на екотуризмот во Регионот (и низ целата земја) е сѐ уште 
во фаза на зародиш, активностите што ги поддржа ПЗП се сметаат за доста успешни, со 
висок потенцијал за пресликување во други региони. Бројот на ноќвања во Брегалничкиот 
Регион во 2022 г. се зголемени за 12 % во споредба со нивоата пред периодот на Ковид-19 
во 2019 г., а нагорен тренд се бележи и во бројот на резервации. Постоењето  нови, слични 
проекти во Регионот, како и надградбата на иницијативи поддржани од ПЗП укажуваат 
на зголемување на интересот за екотуризам и продолжување на таквите иницијативи. 
Евидентно е зголемување на бројот на лица кои ги обновуваат напуштените куќи и ги 
приспособат за престој на туристи. Ова се позитивни знаци за ожививање на Регионот и 
поддршка на локалното население за зачувување на природата.

ЗАКЛУЧОЦИ 

20222019 12%

ПРАКТИЧНИ ПРЕПОРАКИ

Овој фактограф е изработен од Катерина Ивановска и Катерина Атанасовска, програмски советници на ПЗП, Јасминка 
Пашалиска Андоновска, координатор на локални активности на ПЗП, сите од „Фармахем“, по консултации со мноштво 
чинители на ПЗП, вклучувајќи ги и оние кои се цитирани низ текстот. Џејн Картер, виш советник за управување со природни 
ресурси, и Адриен Реборд, и двајцата  од „Хелветас“, дадоа поддршка во уредувањето. За повеќе информации ве молиме 
контактирајте нѐ на следнава адреса farmahem@farmahem.mk

Програмата за зачувување на природата (ПЗП) е проект на Швајцарската агенција за развој и соработка (СДЦ). Во првата 
фаза беше спроведена од „Хелветас“, во соработка со „Фармахем“, а потоа во втората и третата фаза од „Фармахем“, со 
поддршка од „Хелветас“. Вкупното времетраење на проектот е 12 години (2015 – 2023).

 � Вклучување  претставници од сите групи на чинители уште од почеток, при самото 
планирање на активностите, за да се осигура дека сите се добро информирани.

 � Внимателна процена на туристичката побарувачка и приспособување  на понудата 
за да се привлечат еден или повеќе специфични туристички сегменти.

 � Доброто познавање на Регионот и што тој нуди, со особен фокус на уникатните 
аспекти околу кои може да се креира соодветна приказна е важно за добро 
позиционирање на туристичкиот пазар (уникатен предлог за продажба).

 � Следење на политичката агенда која влијае на руралниот развој. Секаде каде што 
е можно, да се придонесе кон политичките дебати на темата туризам за да се 
промовира одржливиот туризам, притоа избегнувајќи заземање  ставови кои се 
дел од некоја политичка агенда.

